
 

 

Agenda - Y Pwyllgor Cyllid 
Lleoliad: 

Fideogynhadledd drwy Zoom 

Dyddiad: Dydd Mercher, 3 Mawrth 2021 

Amser: 09.30

I gael rhagor o wybodaeth cysylltwch a: 

Bethan Davies 

Clerc y Pwyllgor 

0300 200 6372  

SeneddCyllid@senedd.cymru
------ 

Yn unol â Rheol Sefydlog 34.19, penderfynodd y Cadeirydd 

wahardd y cyhoedd o gyfarfod y Pwyllgor er mwyn diogelu iechyd 

y cyhoedd. Bydd y cyfarfod hwn yn cael ei ddarlledu'n fyw ar 

www.senedd.TV  

 

1 Cyflwyniad, ymddiheuriadau, dirprwyon a datgan buddiannau 

   

2 Papur(au) i'w nodi 

(09.30) (Tudalennau 1 - 4)  

Cofnodion y cyfarfod a gynhaliwyd ar 24 Chwefror 2021 

2.1 PTN 1 - Llythyr gan y Gweinidog Addysg ynghylch Memorandwm Esboniadol 

wedi'i ddiweddaru ar gyfer y Bil Cwricwlwm ac Asesu (Cymru): Ymateb 

diwygiedig i argymhellion adroddiad Cyfnod 1 y Pwyllgor Cyllid - 23 

Chwefror 2021 

 (Tudalennau 5 - 7)  

3 Comisiwn y Senedd - dull o gynllunio prosiect: Sesiwn dystiolaeth 

(09:30-10:15) (Tudalennau 8 - 16)  

Suzy Davies AS, Comisiynydd y Gyllideb a Llywodraethu 

Manon Antoniazzi, Prif Weithredwr a Chlerc y Senedd 

Nia Morgan, Cyfarwyddwr Cyllid 

 

Papurau ategol: 

Papur briffio gan y Gwasanaeth Ymchwil 

------------------------Pecyn dogfennau cyhoeddus ------------------------



 

 

4 Cynnig o dan Reol Sefydlog 17.42(ix) i benderfynu gwahardd y 

cyhoedd o weddill y cyfarfod. 

(10.15)   

5 Comisiwn y Senedd - dull o gynllunio prosiect: Trafod y 

dystiolaeth 

(10.15-10.30)   

6 Trydedd Gyllideb Atodol Llywodraeth Cymru ar gyfer 2020-21: 

Trafod yr adroddiad drafft 

(10.30-11.00)   

Papurau ategol: 

FIN(5)-07-21 P1 – Adroddiad drafft 



 

 

Cofnodion cryno - Y Pwyllgor Cyllid 

Lleoliad: 

Fideogynhadledd drwy Zoom 

Dyddiad: Dydd Mercher, 24 Chwefror 

2021 

Amser: 09.30 - 11.30

Gellir gwylio’r cyfarfod ar Senedd TV yn: 

http://senedd.tv/cy/11121 

 
------ 

Yn bresennol 

Categori Enwau 

Aelodau o’r Senedd: 

Llyr Gruffydd AS (Cadeirydd) 

Alun Davies AS 

Siân Gwenllian AS 

Mike Hedges AS 

Mark Isherwood AS 

Rhianon Passmore AS 

Mark Reckless AS 

Tystion: 

Rebecca Evans AS, Y Gweinidog Cyllid a’r Trefnydd 

Andrew Jeffreys, Dirprwy Gyfarwyddwr, Buddsoddi Cyfalaf 

Strategol, Llywodraeth Cymru 

Gawain Evans, Llywodraeth Cymru 

Matthew Denham-Jones, Llywodraeth Cymru 

Staff y Pwyllgor: 

Bethan Davies (Clerc) 

Leanne Hatcher (Ail Glerc) 

Georgina Owen (Ail Glerc) 

Mike Lewis (Dirprwy Glerc) 

Martin Jennings (Ymchwilydd) 

Owen Holzinger (Ymchwilydd) 

 

1 Cyflwyniad, ymddiheuriadau, dirprwyon a datgan buddiannau  

1.1 Croesawodd y Cadeirydd yr Aelodau i'r cyfarfod rhithwir. 

1.2 Nododd y Cadeirydd fod Nick Ramsay AS bellach wedi gadael y Pwyllgor, a 

diolchodd iddo am ei gyfraniad at waith y Pwyllgor. 

1.3 Croesawodd y Cadeirydd Mark Isherwood AS fel aelod newydd o'r Pwyllgor. 

2 Papur(au) i’w nodi  

2.1 Cafodd y papurau eu nodi. 

2.1 PTN 1 - Craffu Blynyddol ar Swyddfa Archwilio Cymru: Ymateb Archwilio Cymru i 

argymhellion y Pwyllgor - 22 Ionawr 2021 

2.2 PTN 2 - Llythyr gan Archwilio Cymru - Amcangyfrif Atodol Swyddfa Archwilio 

Cymru ar gyfer 2020-21 - 27 Ionawr 2021  

2.3 PTN 3 - Llythyr gan y Gweinidog Cyllid a’r Trefnydd: Gwybodaeth am gyfalaf 

trafodiadau ariannol a chyllid canlyniadol fformiwla Barnett i Gymru - 21 Ionawr 

2021  

2.4 PTN 4 - Ail gyllideb atodol Llywodraeth Cymru - ymateb Llywodraeth Cymru - 19 

Ionawr 2021  

2.5 PTN 5 - Llythyr gan y Gweinidog Cyllid a’r Trefnydd - cyfraddau amhreswyl a 

throthwyon Treth Trafodiadau Tir (TTT) - 2 Chwefror 2021  

2.6 PTN 6 - Llythyr gan Gadeirydd y Pwyllgor Materion Allanol a Deddfwriaeth 

Ychwanegol at Ysgrifennydd Gwladol Cymru: Cronfa Ffyniant Gyffredin y DU - 2 

Chwefror 2021  

2.7 PTN 7 - Llythyr gan y Gweinidog Cyllid a’r Trefnydd: Gwaith modelu ar gyfer 

prydau ysgol am ddim - 9 Chwefror 2021  

2.8 PTN 8 - Llythyr gan Hafal: Craffu ar Gyllideb Ddrafft Llywodraeth Cymru ar gyfer 

2021-22 - 17 Chwefror 2021  

3 Trydedd Gyllideb Atodol Llywodraeth Cymru ar gyfer 2020-21  

3.1 Clywodd y Pwyllgor dystiolaeth ynghylch trydedd gyllideb atodol Llywodraeth 

Cymru ar gyfer 2020-21 gan y tystion a ganlyn: Rebecca Evans AC, y Gweinidog Cyllid 

a'r Trefnydd; Andrew Jeffreys, Cyfarwyddwr, Trysorlys Cymru; Gawain Evans, 

Cyfarwyddwr Cyllid; a Matthew Denham-Jones, Dirprwy Gyfarwyddwr, Rheolaethau 

Ariannol.  

3.2 Cytunodd y Gweinidog i ddarparu:  

- Manylion pellach, drwy'r Gweinidog Iechyd a Gwasanaethau Cymdeithasol, ynghylch y 

gwaith sy'n cael ei wneud i wella’r broses o rannu gwybodaeth rhwng gwasanaethau 

gofal iechyd sylfaenol ac eilaidd.  

- Gwybodaeth bellach, drwy'r Gweinidog Tai a Llywodraeth Leol, ynghylch cronfa 

galedi’r awdurdodau lleol, ac yn benodol ynghylch y fformiwla sy'n ymwneud ag 

arbedion a gollwyd gan awdurdodau lleol o ganlyniad i'r pandemig. 

- Manylion pellach ynghylch y cyllid sydd wedi’i ddyrannu i gefnogi busnesau yn ystod 

y pandemig. 

4 Cynnig o dan Reol Sefydlog 17.42(ix) i benderfynu gwahardd y 

cyhoedd o weddill y cyfarfod  

4.1 Derbyniwyd y cynnig. 

5 Trydedd Gyllideb Atodol Llywodraeth Cymru ar gyfer 2020-21: Trafod 

y dystiolaeth  

5.1 Trafododd y Pwyllgor y dystiolaeth a ddaeth i law. 

6 Trafod Cynllun Ffioedd Archwilio Cymru 2021-22  

6.1 Cymeradwyodd y Pwyllgor Gynllun Ffioedd Archwilio Cymru ar gyfer 2021-22 o 

dan Reolau Sefydlog 18.10(x) yn unol ag adran 24(7) o Ddeddf Archwilio Cyhoeddus 

(Cymru) 2013. 

7 Trafod papur y flaenraglen waith  

7.1 Trafododd y Pwyllgor ei flaenraglen waith. 

Kirsty Williams AS/MS 
Y Gweinidog Addysg  
Minister for Education 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre: 
0300 0604400 

Gohebiaeth.Kirsty.Williams@llyw.cymru 
  Correspondence.Kirsty.Williams@gov.wales 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

Llyr Gruffydd AS 
Cadeirydd y Pwyllgor Cyllid 
Senedd Cymru 
Tŷ Hywel 
Bae Caerdydd 
CF99 1SN 

23 Chwefror 2021 

Annwyl Llŷr, 

Heddiw rwyf wedi gosod fersiwn wedi'i diweddaru o Femorandwm Esboniadol Bil 
Cwricwlwm ac Asesu (Cymru). Mewn ymateb i’r argymhellion a wnaed gan y Pwyllgor Cyllid 
yn yr adroddiad ar ddiwedd Cyfnod 1, mae’r diwygiadau i’r Asesiad Effaith Rheoleiddiol 
wedi’u hamlinellu isod. 

Derbyn neu dderbyn yn rhannol argymhellion y Pwyllgor Cyllid: 

Bod Llywodraeth Cymru yn nodi sut y bydd yn diffinio ac yn gwerthuso llwyddiant y 

Cwricwlwm newydd ac yn amlinellu hyn mewn Asesiad Effaith Rheoleiddiol 

diwygiedig. 

Mae Pennod 11 o'r Asesiad Effaith Rheoleiddiol wedi'i diweddaru i egluro sut y caiff 

diffiniadau a dangosyddion llwyddiant eu datblygu fel rhan o’r astudiaeth gwmpasu 

gwerthuso yn 2021. Mae rhai enghreifftiau, a gymerwyd o Gynllun Gweithredu'r Cwricwlwm, 

ac amserlen ddangosol hefyd wedi'u cynnwys.     

Bod Llywodraeth Cymru yn gwneud gwaith pellach i asesu'r costau i ysgolion ac yn 

ymgysylltu ag ysgolion heblaw Ysgolion Braenaru ynghylch y costau sydd wedi'u 

cynnwys yn yr Asesiad Effaith Rheoleiddiol. Dylai'r wybodaeth a gesglir gael ei 

chyflwyno mewn Asesiad Effaith Rheoleiddiol diwygiedig. 

Ni fu modd gwneud gwaith pellach i amcangyfrif y costau oherwydd yr amharu a achoswyd 

gan bandemig COVID-19. Mae'r Asesiad Effaith Rheoleiddiol wedi'i ddiweddaru gyda 

manylion ymchwil ac ymgysylltu ag ystod eang o ysgolion sydd wedi'u cynllunio ar gyfer 

2021, gan gynnwys asesiad o barodrwydd a gwaith datblygu ar y cyd gydag ysgolion drwy 

Y Pwyllgor Cyllid | Finance Committee
FIN(5)-07-21 PTN 1

Rwydwaith Cenedlaethol. Caiff yr wybodaeth hon ei defnyddio i ddiweddaru'r amcangyfrifon 

o’r costau, a fydd yn cael eu rhannu â'r Senedd yn ddiweddarach yn 2021.   
 

Bod Llywodraeth Cymru yn gwneud rhagor o waith i ddiffinio ac amcangyfrif y costau 

ar gyfer 'addysg heblaw yn yr ysgol' a chostau trefniadau asesu mewn ymgynghoriad 

â rhanddeiliaid. Dylai'r wybodaeth hon gael ei chyflwyno mewn Asesiad Effaith 

Rheoleiddiol diwygiedig. 

 

Fel y nodwyd uchod, ni fu modd gwneud gwaith pellach i amcangyfrif y costau oherwydd yr 

amharu a achoswyd gan bandemig COVID-19. Yn y cyfamser, mae'r Asesiad Effaith 

Rheoleiddiol wedi'i ddiweddaru gyda manylion ymchwil ac ymgysylltu ag ystod eang o 

ysgolion a lleoliadau sydd wedi'u cynllunio ar gyfer 2021, gan gynnwys asesiad o 

barodrwydd a gwaith datblygu ar y cyd gydag ysgolion a lleoliadau drwy Rwydwaith 

Cenedlaethol. Caiff yr wybodaeth hon ei defnyddio i ddiweddaru'r amcangyfrifon o’r costau, 

a fydd yn cael eu rhannu â'r Senedd yn ddiweddarach yn 2021. 

    

Bod Llywodraeth Cymru yn rhoi’r manylion am yr holl gostau suddedig sy'n 

ymwneud â'r Bil yn yr un rhan o’r Asesiad Effaith Rheoleiddiol diwygiedig. 

 

Mae’r holl gostau suddedig wedi’u nodi yn yr un rhan o’r Asesiad Effaith Rheoleiddiol 

diwygiedig. 

 

Dylai Llywodraeth Cymru ddarparu manylion am ei thrafodaethau â rhanddeiliaid 

ynghylch y costau posibl i'r system addysg ôl-16 a chyhoeddi unrhyw fanylion am y 

goblygiadau ariannol. 

 

Mae'r Asesiad Effaith Rheoleiddiol wedi'i ddiweddaru i gynnwys yr wybodaeth hon, sy'n 

adlewyrchu'r wybodaeth a nodwyd yn fy llythyr atoch ar 20 Tachwedd 2020 (sydd wedi'i 

atodi yn Atodiad A er gwybodaeth). 

 

Bod Llywodraeth Cymru yn darparu manylion ynghylch sut y bydd yn adolygu'r 

costau a ddarperir gan randdeiliaid (ac yn rhoi gwybod i’r Senedd am y costau 

hynny) a’r amserlenni gweithredu. 

 

Yn dilyn fy llythyr atoch ar 20 Tachwedd 2020, mae'r Asesiad Effaith Rheoleiddiol wedi'i 

ddiweddaru i adlewyrchu'r adborth gan randdeiliaid yn yr adran ar gostau. 

 

Hefyd, i chi fod yn ymwybodol, nododd yr Asesiad Effaith Rheoleiddiol gwreiddiol y gost 

weinyddol i Lywodraeth Cymru dros y cyfnod arfarnu deng mlynedd (2021-22 i 2030-31), 

sef tua £175m. Rhwng 2021-22 a 2025-26, y gost y flwyddyn fydd £25m - £26m cyn 

gostwng i tua £10m y flwyddyn o 2026-27 ymlaen.  

 

Mae'r Asesiad Effaith Rheoleiddiol diwygiedig yn cynnwys proffil diwygiedig o gostau 

Cymwysterau Cymru, a amcangyfrifwyd fel y cynghorwyd gan Gymwysterau Cymru 

oherwydd bod y gwariant/gweithgarwch yn y flwyddyn ariannol gyfredol yn is na'r disgwyl 

pan ysgrifennwyd yr Asesiad Effaith Rheoleiddiol gwreiddiol. Canlyniad hyn yw bod mwy o 

gostau Cymwysterau Cymru wedi'u gwthio i gyfnod arfarnu 2021-22 i 2030-21. Mae’r 

£1.350m ar gyfer 2021-22 yn unol â'r cyllid a ddyrannwyd i Gymwysterau Cymru ar gyfer 

diwygio'r cwricwlwm. 

Ceir gostyngiad yn y gost ychwanegol amcangyfrifedig ar gyfer darparu adnoddau 

Cymraeg/dwyieithog – cafodd amcangyfrif o £3.17m y flwyddyn ei gynnwys yn yr Asesiad 

Effaith Rheoleiddiol gwreiddiol ond mae hyn wedi'i ddiwygio i lawr i £1m yn 2021-22 a £2m 

ym mhob un o'r blynyddoedd sy'n weddill yn y cyfnod arfarnu.  

 

O ran y prif gostau yn yr Asesiad Effaith Rheoleiddiol, effaith net y newidiadau hyn fu lleihau 

cost amcangyfrifedig y Bil. Mae'r Asesiad Effaith Rheoleiddiol diwygiedig bellach yn nodi 

mai tua £163m fydd y gost weinyddol i Lywodraeth Cymru dros y cyfnod arfarnu deng 

mlynedd (2021-22 i 2030-31). Yn 2021-22, mae’r gost amcangyfrifedig wedi’i diwygio i 

£23.4m (£25.6m gynt), gan gynyddu i £24m rhwng 2022-23 a 2025-26 (£25-26m gynt), cyn 

gostwng i tua £9m y flwyddyn (£10m gynt) o 2026-27 ymlaen. 

 

Anfonwyd copi o’r llythyr hwn at Gadeirydd y Pwyllgor Plant, Pobl Ifanc ac Addysg a 

Chadeirydd y Pwyllgor Deddfwriaeth, Cyfiawnder a’r Cyfansoddiad. 

 
Yn gywir  
 
 

 
 
Kirsty Williams AS/MS 
Y Gweinidog Addysg 
Minister for Education 

Mae cyfyngiadau ar y ddogfen hon

